
Amritanilayam Stotras

????????? ???? ????????????

జనక  ఉవాచ  ॥

తత్త్వవిజ్ఞానసందంశమాదాయ  హృదయోదరాత్  ।
నానావిధపరామర్శశల్యోద్ధారః  కృతో  మయా  ॥  19-1॥

క్వ  ధర్మః  క్వ  చ  వా  కామః  క్వ  చార్థః  క్వ  వివేకితా  ।
క్వ  ద్వైతం  క్వ  చ  వాఽద్వైతం  స్వమహిమ్ని  స్థితస్య
మే  ॥  19-2॥

క్వ  భూతం  క్వ  భవిష్యద్  వా  వర్తమానమపి  క్వ  వా  ।
క్వ  దేశః  క్వ  చ  వా  నిత్యం  స్వమహిమ్ని  స్థితస్య  మే  ॥
19-3॥

క్వ  చాత్మా  క్వ  చ  వానాత్మా  క్వ  శుభం  క్వాశుభం  యథా  ।
క్వ  చింతా  క్వ  చ  వాచింతా  స్వమహిమ్ని  స్థితస్య  మే  ॥
19-4॥

క్వ  స్వప్నః  క్వ  సుషుప్తిర్వా  క్వ  చ  జాగరణం  తథా  ।
క్వ  తురీయం  భయం  వాపి  స్వమహిమ్ని  స్థితస్య  మే  ॥  19-5॥

క్వ  దూరం  క్వ  సమీపం  వా  బాహ్యం  క్వాభ్యంతరం  క్వ  వా  ।
క్వ  స్థూలం  క్వ  చ  వా  సూక్ష్మం  స్వమహిమ్ని
స్థితస్య  మే  ॥  19-6॥

క్వ  మృత్యుర్జీవితం  వా  క్వ  లోకాః  క్వాస్య  క్వ
లౌకికమ్  ।
క్వ  లయః  క్వ  సమాధిర్వా  స్వమహిమ్ని  స్థితస్య  మే  ॥
19-7॥

అలం  త్రివర్గకథయా  యోగస్య  కథయాప్యలమ్  ।
అలం  విజ్ఞానకథయా  విశ్రాంతస్య  మమాత్మని  ॥  19-8॥

